
Коми Республикаса инвестиция агентство йылысь
ПОЛОЖЕНИЕ
I. Панас

1. Коми Республикаса инвестиция агентство (водзӧ  Агентство) лоӧ Коми Республикаса олӧмӧ пӧртысь власьт органӧн, коді
пӧртӧ олӧмӧ Коми Республика мутасын инвестиция удж, канмуа-аспом уджъёртасьӧм юкӧнын канму политика, кыскӧ инвестицияяс, нуӧдӧ инвестиция балаяс збыльмӧдӧм, инвестиция, уджалан, инновационнӧй инфраструктура лӧсьӧдан балаяс збыльмӧдӧм да координируйтӧ Коми Республикаса олӧмӧ пӧртысь власьт органъяслысь тайӧ юкӧнъясын удж.

2. Аслас уджын Агентство мыджсьӧ Россия Федерациялӧн Оланподув, федеральнӧй оланподувса оланпасъяс, федеральнӧй оланпасъяс, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъяс, Коми  Республикаса Оланподув, Коми Республикаса оланпасъяс, Коми Республикаса Юралысьлӧн инӧда актъяс да Коми Республикаса Веськӧдлан котырлӧн инӧда актъяс, Коми Республикалӧн мукӧд инӧда актъяс, а сідзжӧ тайӧ Положение вылӧ.

3. Агентство нуӧдӧ ассьыс уджсӧ кыдзи веськыда, сідзи и федеральнӧй олӧмӧ пӧртысь власьт органъяскӧд, Коми Республикаса канму органъяскӧд, Коми Республикаын меставывса асвеськӧдлан органъяскӧд, ӧтйӧза котыръяскӧд да мукӧд организациякӧд ӧтвылысь.

4. Агентство видзӧм вылӧ рӧскодыс могмӧдсьӧ Коми Республикаса республиканскӧй сьӧмкуд тшӧт весьтӧ
5. Агентство лоӧ юридическӧй кывкутысьӧн, сылӧн эм Коми Республикалӧн канму канпаса да коми да роч кывъяс вылын нимӧн печать, мукӧд печать, штампъяс да урчитӧм образеца бланокъяс, Россия Федерацияса оланпастэчас серти восьтӧм тшӧтъяс.

6. Агентстволӧн меститчанін (юридическӧй инпас): Коми Республика, Сыктывкар.

II. Медшӧр могъяс

7. Агентстволӧн медшӧр могъясӧн лоӧны:

7.1.  Коми Республикаын инвестиция водзмӧстчӧм ышӧдан мераяс олӧмӧ пӧртӧм.

7.2.  Коми Республикалӧн экономикаӧ инвестицияяс кыскӧм.

7.3.  Коми Республикаын канмуа-аспом уджъёртасьӧмлы условиеяс лӧсьӧдӧм да олӧмӧ пӧртӧм.

7.4.  Коми Республикаса экономикалысь инвестиция вынйӧр, инвестиция балаяс, кодъясӧс збыльмӧдӧны либӧ лӧсьӧдӧны збыльмӧдны Коми Республика мутасын, (водзӧ – инвестиция балаяс) мероприятиеяс вылын, кытчӧ ассьыныс пай пуктӧны россияса да суйӧрсайса уджъёртъяс, петкӧдлӧм.

III. Канму удж
в сфере управления инвестиционными проектами в Республике Коми, их сопровождения, привлечения инвестиций и создания условий, направленных на активизацию инвестиционной деятельности.
8. Тайӧ Положениелӧн ІІ юкӧдын индӧм могъяс олӧмӧ пӧртӧм вылӧ Агентство вӧчӧ татшӧм канму удж:
8.1. Экспертно-аналитическӧй удж котыртан да нуӧдан, инвестицияяс кыскӧм вылӧ условиеяс котыртан юкӧнын:
а) координируйтӧ Коми Республикаса олӧмӧ пӧртысь власьт органъяслысь инвестицияяс кыскӧмысь да инвестиция балаяс збыльмӧдӧмысь юалӧмъяс серти удж;
б) могмӧдӧ колана юӧрӧн инвестиция кыскан юкӧнын;

в) лӧсьӧдӧ да сетӧ Коми Республикаса Веськӧдлан котырлы да  Коми Республикаса олӧмӧ пӧртысь власьт органъяслы инвестиция балаяс (бизнес-идеяяс) йылысь вӧзйӧяс, та лыдын ичӧт да шӧр ас вылӧ уджын инновация балаяс да Коми Республика мутасын олӧмӧ пӧртны вӧзъян инновация балаяс юкӧнын, инновация балаяс збыльмӧдӧмлӧн коланлун йылысь вӧзйӧмъяс.

8.2. Инвестиция балаясӧн веськӧдлан да найӧс нуӧдан юкӧнын:

а) лӧсьӧдӧ да сетӧ Коми Республикаса Веськӧдлан котырлы Коми Республика мутасын, та лыдын торъя Коми Республикаса ӧткымын муниципальнӧй юкӧнын, инвестиция бала збыльмӧдӧмлысь мунӧм; 

б) котыртӧ инвестиция балаяс олӧмӧ пӧртігӧн балаясӧн веськӧдлан канмуса да войтыркостса стандартъясӧн вӧдитчӧм серти удж; 

в) нуӧдӧ Коми Республикаын инвестиция балаяс збыльмӧдӧм да  отсӧг сетӧм юкӧнын «ӧти ӧшинь» принцип серти котыртана-методическӧя могмӧдӧм серти удж;

г) координируйтӧ Коми Республикаса олӧмӧ пӧртысь власьт органъяслысь Рытыв-Войвыв федеральнӧй кытшын Россия Федерацияса Президентлӧн дінмуса инвестиционнӧй уполномоченнӧйкӧд, Рытыв-Войвыв федеральнӧй кытшын Россия Федерацияса Президентлӧн полномочнӧй петкӧдлысьӧс вежыськӧд да аспом инвестиция балаяс олӧмӧ пӧртны отсалысь дінмуса видзӧдан котыркӧд ӧтувъя удж;

д) нуӧдӧ балаяс да инвестиционнӧй артмӧдчӧмъяс олӧмӧ пӧртӧм серти мониторинг, та лыдын ичӧт да шӧр асшӧр удж юкӧнын инвестиция балаяс збыльмӧдӧм серти мониторинг;

е) дасьтӧ да петкӧдлӧ Коми Республикаса олӧмӧ пӧртысь власьт органъяслы юӧр да статистикаа отчётъяс, мый артыштӧма оланпастэчасӧн, инвестиционнӧй удж, инвестиция кыскан юкӧнын мероприятиеяс олӧмӧ пӧртӧм серти бӧртасъяс.

8.3. Коми Республикалӧн канмуа-аспом уджъёртасьӧмын участвуйтан юкӧнын:

а) лӧсьӧдӧ да сетӧ Коми Республикаса Веськӧдлан котырлы  Коми Республикаын канмуа-аспом уджъёртасьӧм сӧвмӧдӧм серти вӧзйӧмъяс;

б) лӧсьӧдӧ да сетӧ Коми Республикаса Веськӧдлан котырлы вӧзйӧмъяс канмуа-аспом уджъёртасьӧм механизмъяс олӧмӧ пӧртӧм серти инвестиция да кредит ресурсъяс кыскӧм да видзӧм кузя, Коми Республикаса инвестиционнӧй фондлӧн сьӧмкуд ассигнованиеяс тшӧт весьтӧ канмуа-аспом уджъёртасьӧмысь балаяс кузя ;

в) пӧртӧ олӧмӧ канмуа-аспом уджъёртасян дінмуса шӧринлысь удж, а сідзжӧ Коми Республикаын инфраструктурнӧй балаяс олӧмӧ пӧртігӧн канмуа-аспом уджъёртасян механизмъяс сӧвмӧдӧмын юалӧмъяс серти уджалан котырлысь удж организационно-техническӧя могмӧдӧм;

г) котыртӧ канмуа-аспом уджъёртасьӧм йылысь артмӧдчӧм серти инвестиция балаяс олӧмӧ пӧртӧм могысь инвесторъяслысь сьӧм кыскӧм серти удж;

д) канмуа-аспом уджъёртасян балаяс олӧмӧ пӧртігӧн восьса уджъёрт пыдди вӧчӧ удж Коми Республика нимсянь Коми Республикаса Веськӧдлан котырлӧн тшӧктӧм серти;

е) дасьтӧ да кырымалӧ концессионнӧй артмӧдчӧмъяс Коми Республикаса Веськӧдлан котырлӧн тшӧктӧм серти;

ж) лӧсьӧдӧ да сетӧ Коми Республикаса олӧмӧ пӧртысь власьт органъяслы, Коми Республикаын меставывса асвеськӧдлан органъяслы канмуа-аспом уджъёртасян юкӧнын юӧра-методическӧй материалъяс;

з) лӧсьӧдӧ да сетӧ федеральнӧй олӧмӧ пӧртысь власьт органъяслы да Коми Республикаса Веськӧдлан котырлы канмуа-аспом уджъёртасьӧм сӧвмӧдӧм юалӧмъяс серти ӧтвывтӧм юӧр чукӧртан-донъялан материалъяс;

и) лӧсьӧдӧ да сетӧ Коми Республикаса Веськӧдлан котырлы канмуа-аспом уджъёртасьӧм серти артмӧдчӧмъяс кырымалӧм йылысь юӧр, Коми Республикаын канму-аспом уджъёртасьӧм серти балаяс олӧмӧ пӧртӧм йылысь ӧтвывтӧм юӧр; 

к) вӧчӧ экспертиза канмуа-аспом уджъёртасян балаяс серти, кодъясӧс вӧзйӧны пӧртны олӧмӧ Коми Республикаса республиканскӧй сьӧмкуд тшӧт весьтӧ Коми Республикаса олӧмӧ пӧртысь власьт органъяс, да дасьтӧ вӧчӧм экспертиза бӧртасъяс серти кывкӧртӧдъяс;

л) Коми Республикаса Веськӧдлан котырлӧн шуӧм серти вӧчӧ канмуа-аспом уджъёртасьӧм йылысь артмӧдчӧмъяс кырымалан инӧд вылӧ конкурсъяс котыртысьлысь удж;

м) видзӧдӧ канмуа-аспом уджъёртасян балаяс олӧмӧ пӧртӧм бӧрся.

8.4. Уджалан да инновационнӧй инфраструктура сӧвмӧдан юкӧнын:

а) лӧсьӧдӧ да сетӧ Коми Республикаса Веськӧдлан котырлы технологическӧй да индустриальнӧй паркъяс лӧсьӧдӧмысь балаяс серти вӧзйӧмъяс;

б) артмӧдӧ Коми Республикаын технологическӧй паркъяслысь Лыддьӧг, Коми Республикаын индустриальнӧй паркъяслысь Лыддьӧг  (водзӧ – Лыддьӧгъяс);

в) артмӧдӧ да нуӧдӧ Коми Республикаын технологическӧй либӧ индустриальнӧй паркъяслӧн веськӧдлан организацияяслысь реестр;

г) лӧсьӧдӧ да сетӧ Коми Республикаса Веськӧдлан котырлы лӧсялана Лыддьӧгӧ технологическӧй парк, индустриальнӧй парк пыртӧм (лӧсялана Лыддьӧгысь киритӧм) йылысь Коми Республикаса Веськӧдлан котырлысь шуӧм бала; 

д) координируйтӧ Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь удж Коми Республикаын технологическӧй да индустриальнӧй паркъяс лӧсьӧдӧм серти;

е) котыртӧ юалӧмъяс серти, мый йитчӧма Коми Республикаын технологическӧй да индустриальнӧй паркъяслы канмусянь отсӧг сетӧмкӧд йитчӧм могъяс кузя Агентство бердын Комиссиялӧн уджкӧд;

ж) лӧсьӧдӧ оланпастэчаслы технологическӧй, индустриальнӧй паркъяслӧн, веськӧдлан организацияяслӧн, технологическӧй, индустриальнӧй паркъясын резидентъяслӧн уджлысь условиеяс да бӧртасъяс лӧсялӧм йылысь экспертнӧй кывкӧртӧд да мӧдӧдӧ сійӧс Коми Республикаын технологическӧй да индустриальнӧй паркъяслы канмусянь отсӧг сетӧмкӧд йитчӧм могъяс кузя Агентство бердын Комиссияӧ; 
з) лӧсьӧдӧ да сетӧ Коми Республикаса Веськӧдлан котырлы Коми Республикаса Веськӧдлан котырлӧн технологическӧй либӧ индустриальнӧй парклысь веськӧдлысь организацияяс Коми Республикаын технологическӧй либӧ индустриальнӧй паркъяслӧн веськӧдлысь организацияяс Лыддьӧгӧ пыртӧм йылысь решениелысь проект;

и) нуӧдӧ Коми Республикаын технологическӧй либӧ индустриальнӧй паркъясса веськӧдлысь организацияяслӧн удж серти мониторинг.

8.5. Коми Республикаса экономикалысь инвестиционнӧй вынйӧр да инвестиционнӧй балаяс сетан юкӧнын:

а) нуӧдӧ удж инвестицияяс кыскан юкӧнын мониторинглӧн бӧртасъяс кузя юӧртан позянлунъяс артмӧдӧм серти, йӧзӧс юӧртан средствояс пыр петкӧдлӧ Коми Республикаса экономикалысь инвестиционнӧй да вӧр-ваа-ресурса вынйӧрсӧ, лӧсьӧдӧ выставкаяс, конференцияяс, инвестиционнӧй форумъяс да мукӧд инвестиционнӧй нырвизя публичнӧй мероприятиеяс вылын петкӧдлӧм вылӧ Коми Республикаса экономикалӧн инвестиционнӧй вынйӧр йылысь экспозицияяс;

б) координируйтӧ Коми Республикаса олӧмӧ пӧртысь власьт органъяслысь инвестиционнӧй балаяс да вӧзйӧмъяс серти каталоглы подув дасьтӧм кузя удж;

в) лӧсьӧдӧ инвестиционнӧй балаяс да вӧзйӧмъяс кузя каталог Коми Республикаса олӧмӧ пӧртысь власьт органъяслӧн вӧзйӧмъяс подув вылын;

г) нуӧдӧ юӧртан интерактивнӧй ресурсъяс, мыйяс петкӧдлӧны Коми Республикалысь инвестицияяс кыскӧм вылӧ нырвизь кутысь лоны вермана позянлунъяс, артмӧдӧм да видзӧм серти удж, нуӧдӧ «Ӧтуввез» юӧр сетан да телекоммуникационнӧй везйын инвестиционнӧй портал;

д) котыртӧ Коми Республикаса олӧмӧ пӧртысь власьт органъяслысь удж могмӧдан Ӧтувъя автоматизируйтӧм юӧртан да донъялан системаын инвестиционнӧй балаяс, канмуа-аспом ёртасян балаяс кузя юӧрӧн могмӧдӧм; 

е) участвуйтӧ конференцияяслӧн, выставкаяслӧн, инвестиционнӧй форумъяслӧн Коми Республикалысь инвестиционнӧй вынйӧр да Россия Федерацияса субъектъясын да Россия Федерация мутас сайын инвестиционнӧй балаяс петкӧдлан уджын;

ж) артмӧдӧ да кутӧ актуальнӧй состояниеын мыччӧд базаяс да инвестиционнӧй балаяслысь да вӧзйӧмъяслысь реестръяс; 

з) нуӧдӧ инвестицияяс (инвесторъяс) кыскан юкӧнын экономикаын ортсыса йитӧдъяс сӧвмӧдӧм вылӧ туйдӧм мероприятиеяс;

и) котыртӧ инвестиционнӧй балаясын, кодъясӧс пӧртӧны олӧмӧ  Коми Республика мутасын, уна пӧлӧс конкурсын, та лыдын ӧтувроссияса, регионъяскостса, войтыркостса конференцияясын участвуйтӧм;

к) котыртӧ да нуӧдӧ республиканскӧй инвестиционнӧй конференцияяс, форумъяс.

8.6. Агентстволӧн мукӧд мог:
а) лӧсьӧдӧ да сетӧ Коми Республикаса Юралысьлы да Коми Республикаса Веськӧдлан котырлы Коми Республикаса нормативнӧй инӧда акт балаяс, сёрнитчӧмъяслысь, артмӧдчӧмъяслысь, кодъяс серти сёрнитчысьӧн урчитӧм удж юкӧнъясын лоӧ Коми Республикаса Юралысь либӧ Коми Республикаса Веськӧдлан котыр, балаяс;

б) лӧсьӧдӧ да примитӧ Агентстволысь нормативнӧй инӧда актъяс, а сідзжӧ урчитӧм удж юкӧнъясын методическӧй да инструктивно-техническӧй документъяс;

в) збыльмӧдӧ Коми Республикаса республиканскӧй сьӧмкудйысь сьӧмӧн медшӧр веськӧдлысьлысь да босьтысьлысь удж сэтшӧм сьӧм серти, мый урчитӧма Агентство видзӧм да Агентстволы сетӧм могъяс збыльмӧдӧм вылӧ; 

г) збыльмӧдӧ Коми Республикаса канму могъяс вылӧ, Агентстволысь удж могмӧдӧм да сы водзӧ сувтӧдӧм могъяс олӧмӧ пӧртӧм вылӧ вузӧс, уджъяс, услугаяс ньӧбӧм серти канму заказчиклысь могъяс;
д) нуӧдӧ Агентстволӧн мобилизационнӧя дасьтысьӧм серти меропритиеяс;

е) нуӧдӧ Агентствоын гражданаӧс дорйӧм кузя Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн вынсьӧдӧм Коми Республикаын войтырӧс доръян удж котыртӧм да нуӧдӧм йылысь положение серти мероприятиеяс;

ж) нуӧдӧ Агентствоын конфиденциальнӧй сяма ресурсъяс дорйӧм серти мероприятиеяс, та лыдын мортлӧн юӧръяс, а сідзжӧ юӧръяс, мыйяс лоӧны канму гусяторйӧн;

з) нуӧдӧ Агентствоын юӧр техническӧя дорйӧм серти мероприятиеяс; 

и) Коми Республикаын терроризмлы паныд удж нуӧдысь комиссиялӧн помшуӧмъяс серти нуӧдӧ терроризмысь да экстремизмысь видзчысян,  наысь лоӧмторъяс чинтан мероприятиеяс;

к) нуӧдӧ «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн урчитӧм компетенцияын Коми Республика мутасын удж видзан юкӧнын канму политикалысь шӧр туйвизьяссӧ збыльмӧдӧм кузя мероприятиеяс;

л) нуӧдӧ Агентствоын пӧжарысь видзчысян мероприятиеяс;

м) Коми Республикаса канму могъяс вылӧ вузӧс, уджъяс, услугаяс ньӧбигӧн, кутшӧмъяслӧн канму заказчикӧн лоӧ Агентство, могмӧдӧ донъяс да вузӧс номенклатура (удж сикасъяс) серти мониторинг нуӧдӧмсӧ, индӧм закупкаяс прогнозируйтӧмсӧ, планируйтӧмсӧ, бюджетируйтӧмсӧ, контрактациясӧ да администрируйтӧмсӧ оланпастэчасӧн урчитӧм пӧрадок серти;

н) колана ногӧн пӧртӧ олӧмӧ Коми Республикаса Юралысьлысь да Коми Республика Веськӧдлан котырлысь кесйӧгъяс, мыйясӧс сетӧма Россия Федерацияса Президентлысь кесйӧгъяс да индӧмъяс олӧмӧ пӧртӧм могысь, Агентстволӧн уджалан юкӧнӧ пырысь юалӧмъяс серти «Россия Федерацияса Президентлысь кесйӧгъяс да индӧмъяс збыльмӧдӧм кузя удж котыртӧм бурмӧдӧм йылысь» Россия Федерацияса Президентлысь 2011 во рака тӧлысь 28 лунся 352 №-а Индӧд олӧмӧ пӧртӧм серти;

о) Коми Республикаса Юралысьлӧн да Коми Республикаса Веськӧдлан котырлӧн помшуӧмъяс серти збыльмӧдӧ мукӧд удж.

IV. Канму услугаяс

9. Тайӧ Положениелӧн ІІ юкӧдын индӧм могъяс збыльмӧдӧм вылӧ Агентство сетӧ татшӧм канму услугаяс :
гражданалӧн да юридическӧй кывкутысьяслӧн корӧм серти Агентстволӧн документъяс кузя архивнӧй справкаяс, архивнӧй копияяс, архивнӧй выпискаяс.

V. Агентстволӧн инӧдъяс

10. Урчитӧм уджалан юкӧнъясын канму удж олӧмӧ пӧртӧм могысь, канму услугаяс сетӧм могысь Агентстволӧн эм инӧд:

10.1. Корны да босьтны Коми Республикаса канму органъяссянь, меставывса асвеськӧдлан органъяссянь, а сідзжӧ организацияяссянь, чина йӧзсянь (та лыдын ведомствояскостса ӧта-мӧдкӧд уджалан пӧрадок серти), гражданасянь колана юӧръяс, кутшӧмъяс колӧны Агентстволӧн компетенцияӧ пырысь юалӧмъяс кузя решениеяс примитӧм вылӧ.

10.2. Шыасьны ёрдӧ аслас компетенцияын юалӧмъяс тӧдмалӧм кузя.

10.3. Нуӧдны консультацияяс, семинаръяс, сетны меставывса асвеськӧдлан органъяслы юӧра отсӧг.

10.4. Корны наука да мукӧд организацияӧс, учёнӧйясӧс да специалистъясӧс Агентстволӧн удж юкӧнӧ пырысь юалӧмъяс видлалӧм вылӧ.

10.5. Котыртны Агентстволӧн удж юкӧнӧ пырысь юалӧмъяс видлалігӧн координируйтан, совещательнӧй да экспертнӧй органъяс (сӧветъяс, комиссияяс, уджалысь группаяс, коллегияяс).

10.6. Котыртны ведомствояскостса наградаяс. 

10.7. Оланпастэчас серти збыльмӧдны мукӧд инӧд.

VI. Удж котыртӧм

11. Агентствоӧн веськӧдлӧ юрнуӧдысь (водзӧ  Агентствоса юрнуӧдысь), кодӧс индӧ чинӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти да вештӧ чинысь Коми Республикаса Юралысь.

12. Агентствоса юрнуӧдысь:

12.1.  Юрнуӧдӧ Агентстволӧн уджӧн ӧткӧн веськӧдлан подув вылын.

12.2.  Эсканпастӧг петкӧдлӧ Агентствоӧс Коми Республикаса олӧмӧ пӧртысь власьт органъясын, Коми Республикаса канму органъясын, Коми Республикаын меставывса асвеськӧдлан органъясын да организацияясын, ёрдын, сетӧ эсканпасъяс, урчитӧм пӧрадок серти восьтӧ банкъясын Агентстволысь тшӧтъяс, вӧчӧ сделкаяс да мукӧд юридическӧй удж, мый урчитӧма оланпастэчасӧн.

12.3.  Оланпастэчас серти вӧдитчӧ сетӧм сьӧмӧн, мый урчитӧма сылы Коми Республикаса республиканскӧй сьӧмкудйын лӧсялана финансӧвӧй во кежлӧ, а сідзжӧ Агентство киӧ сетӧм эмбурӧн.

12.4.  Босьтӧ удж вылӧ да вештӧ уджысь Агентствоса уджалысьясӧс.

12.5.  Лӧсялана финансӧвӧй во кежлӧ Коми Республикаса республиканскӧй сьӧмкудйын урчитӧм сьӧм серти вынсьӧдӧ Агентстволысь сьӧмкуд смета.

12.6. Уджалысьяслӧн урчитӧм медыджыд лыд серти да уджысь мынтысян фонд серти вынсьӧдӧ Агентстволысь тэчас да штатнӧй расписание.

12.7. Вынсьӧдӧ Агентство тэчаса юкӧдувъяс йылысь положениеяс, а сідзжӧ Агентствоса уджалысьяслысь чина регламентъяс.

12.8. Канму гражданскӧй служба йылысь Россия Федерацияса оланпастэчас серти да Коми Республикаса оланпастэчас серти видлалӧ юалӧмъяс, кутшӧмъяс йитчӧны Агентствоын канму гражданскӧй служба прӧйдитӧмкӧд.
12.9. Видлалӧ Агентствоса уджалысьясӧс ошкӧм либӧ дисциплинарнӧя мыждӧм йылысь юалӧмъяс.

12.10.  Пӧртӧ олӧмӧ мукӧд уджмог оланпастэчас серти.

13. Агентствоса юрнуӧдысьлӧн эм вежысь, коді индыссьӧ чинӧ да вештыссьӧ чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадок серти.

Агентствоса юрнуӧдысьӧс вежысь уджалӧ эсканпастӧг Агентство нимсянь Агентствоса юрнуӧдысьӧн урчитӧм инӧдъяс да могъяс серти.

Кор Агентствоса юрнуӧдысь мыйкӧ дыра абу, сылысь могъяссӧ пӧртӧ олӧмӧ Агентствоса юрнуӧдысьӧс вежысь.

Агентствоса юрнуӧдысьлӧн прӧстмӧм чин дырйи Агентствоса юрнуӧдысьлысь могъяс сетӧм йылысь помшуӧм примитӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти.

14. Агентствоса уджалысьяслӧн медыджыд штат лыд урчитсьӧ Коми Республикаса Веськӧдлан котырӧн.

15. Агентстволӧн котыртан тэчас артмӧ татшӧм тэчаса уджлӧн медшӧр нырвизьяс серти юкӧдувъясысь (юкӧнъясысь):

а) балаяс да вӧзйӧмъяс, экспертнӧй кывкӧртӧдъяс да проектводзвывса документация кузя мониторингысь юалӧмъяс серти;

б) балаясӧн веськӧдлӧм кузя юалӧмъяс серти;

в) балаяс донъялӧм да олӧмӧ пӧртӧм бӧрся видзӧдӧм кузя, та лыдын канмуа-аспом уджъёртасьӧм кузя юалӧмъяс серти.

16. Агентстволысь пытшкӧсса уджсӧ урчитӧны Агентствоса уджаланарт серти.

Кожевина 17260 пас 

